
Haip tu talaban, tunlaihlaih aak mulumag, masvala naak a is-aang. Maisna haan aak vanaas i
laihlaih saduu ki lumaqg asang, ludun siin sinsusuaz, mastaan amin a is-aang tu manaskal daingaz.
Usaduanin aak asang Bunun! haiza sinsuaz mita Bunun tu bunbun, saviki, sibus, salitung isisila ki asang
mita.

Mamaun a bunun i paitu taunqu, nitu niap tu ma’aq naita kaunun? Duuq i man-ia aingka ki qudu,
duuq i maun i hutan, duug i maquul i simal? Asa tuza aak ihaan quma sanvaliun i vali, mahima ki saita,
maun i paitu taunqu.

Maag a malasBunun a, asa tu paisnahanun uvaz-az mashava, aupa maag a uvaz-aza mahaip i
isnavaan malasBunun tu galinga, mahiav amin aingka min gansaip. Pagpun asa ata min-uni tamatina tu
sasaugbung istii tu sinkuzakuza.

Laupakadau ata Bunun niin a sinpalasBubunun madauzung, luciing tu uvavaz-az ihaan ka’ku malas Tau
luuin amin pabazbaz, nitu maszang i lumaq tu haizang a madadaingaz masnava malasBunun. Namakuaq
ata kilim i masihal tu dangi-anan masnava ki imita tu maikikingna malasBunun? Siati a nasasaugbungun

mita laupakadau miliskin tu sinkuzakuza.

